
 ۲۰۲۵/ ۰۶/ ۰۲۰        ډاکټر لودویگ آدمک
 ترجمه: رحمت آریا

 

 سیاسي او تأریخي

 د افغانستان بایوگرافیکي 
 قاموس 

 برخه( ۴۸)

 

 خان  مـحـمد اسحقسردار 

. د امیر محـمد اعظم خان زوی، او د سرور خان ناسکه ورور دئ او په دې توگه د امیر دئز کال کې زېـږېـدلی  ۱۸۵۱په  

کې د   کې په تورکستان  ز۱۸۶۹مـېـرمن وه. اسحق خان په    [1]  عبدالرحمن خان د اکا زوی کـېـږي. ددۀ مور یوه ارمنۍ

ته   کې سمرقند  میاشت  په  د مې  او  نومـېـدۍ ډک وو  له  ددۀ موقعیت  بولندوی وو.  د ځواکونو  عبدالرحمن خان  سردار 

، (ظاهراً د بخارا د امیر په چوپړ کې ول)تنو تورکمنانو سره وو    ۶۰۰وتـښـتـېـد. وروسته په همدې کال کې اسحق چې له  

په تورکستان کې ئـې د شیرعلیخان په ځواکونو باندې په تورکستان کې برید وکړ. اسحق خان په لومړیو کې ځکه بریالی  

د « ژ -آمو»ري عمدتاً تښـتـېـدلي ول خو ډېر ژر ئـې ماتې وخوړله او مجبور سو چې د اکسوس ـېـوو چې د تورکستان سرت

سیند له لارې بخارا ته وتـښـتي، ویل کـېـږي چې د بخارا امیر د هغـۀ مستمري ضبط او په دربار کې له حضور څخه منع  

د کوچنۍ مستمرۍ په   . اسحق تر یوې مودې پورې له سردار عبدالرحمن او نورو افغان مهاجرو سره په سمرقند کېکړ

ز کال کې سردار اسحق ۱۸۷۱خو د بخار امیر ددۀ پر وړاندې لږ درناوی یا لږه مهرباني وښودله. په    پاتې سو  لرلو سره

خان د پـېـښور کمشنر ته یو پیغام رسوونکی ولـېـږۀ او ورڅخه ئـې غوښتي ول چې د برتانیې له حکومت سره دې ددۀ د  

وغواړي. خو امیر    ۀ سو مگر داچې د امیر شیرعلیخانپناه اخیستلو مرتبات ورته جوړ کړي. په دې اړه هـېـڅ گام اوچت نـ

ز کال د مې په میاشت کې عیسی خان، د سردار اسحق خان یو نوکر  ۱۸۷۲کوم پریکنده یا قاطع ځواب ورنـۀ کړ او د  

تـنو په بدرگه له سمرقند څخه راسي.   ۳۰۰کابل کې راڅرگند سو او امیر ته ئـې وویل چې چې توقع لري اسحق خان به د 

انونو پربنسټ وویل سول چې د هندوستان قلمرو ته ددومره ډیرو کسانو تبعید کول په دې پسې د هندوستان د دولت د فرم

به فوق العاده نامناسب او له سردردۍ ډک وي او امیر د افغان تورکستان والي محـمد علم ته لارښوونه کړې چې له څلورو 

  له سیند څخه راتـېـر   «آمو»د اکسوس    یا پینځو تنو پرته ډېرو نورو کسانو ته دې اجازه نـۀ ورکوي چې له اسحق سره دې

دې د سیند په بلې غاړې کې ورڅخه جلاسي. اسحق د برتانیې قلمرو ته د ننوتلو لپاره له دې    سي، ددۀ پاتې نور پیروان

له سمرقـنـد څخه وتـښـتـېـد او   یدپه دې پسې نور راپورونه وایي چې    لاس ته راغلي فرصت څخه استفاده ونـۀ کړه.  

ز کال د نوامبر په میاشت کې اسحق په سمرقند کې  ۱۸۷۲خوقند ته پر لارې د روسي مقاماتو له پلوه ونیول سو. ورپسې د  

وو او ددۀ د پیروانو یوه کوچنۍ شمـېـره ورسره وه، چې شمـېـر ئـې اتیا تنو ته رسـېـدۀ او هیله مند ښکارېـد چې افغانستان 

  دئ ز کال د مې په میاشت کې راپور ورکړل سو چې اسحق خان ځان په پټه بدخشان ته رسولی ۱۸۷۳ستون سي. د  به ته

ز کال کې د ۱۸۷۳او موخه ئـې د اله گولې پارول دي. سر آر. پالک په    دئاو ورسر مل پخوانی میر، جهاندار شاه هم  

وچنۍ اندازه مستمري خپلې لیکنې په لړ کې وایي چې اسحق خان لا تراوسه په سمرقند کې دئ او له روسانو څخه یوه ک

ز کال کې اسحق خان له سردار عبدالرحمن خان سره افغانستان ته د لارې مل او ملگری وو او په ۱۸۷۹ترلاسه کوي. په  

د پیسو  د مزار شریف لومړی والي مقرر سو چې دئ تورکستان کې د هغـۀ په ډېـریو بریاوو کې ئـې رغنده ونډه ولوبوله. 

په راټولولو کې ئـې زښته ډېـره ونډه واخیستله، دغو پیسو ته د پوځي لښکر لـېـږد د لگښت لپاره بـېـړنۍ اړتیا وه. کله چې 

عبدالرحمن خان کابل ته لاړ، اسحق خان د تورکستان والي پاتې سو. داسې ښکاري چې اسحق خان په اداره کې یو وړ او 

دۀ په تورکستان کې تقریباً په خپلواکه توگه   ښـېـدۀ. ځانگړې توگه د وسله والو ځواکو خو  لایق اداره چي وو او د خلکو په

اداره پر مخ بوتلله، او ددې پر ځای چې کابل ته مالیات واستوي دۀ په پرله پسې ډول لا نورې پیسې له کابل څخه غوښتلې  

ل او  او امیر په زړۀ نازړۀ توگه یا اکره ورلـېـږلې. داسې ښکاري چې سردار عبدالرحمن سره ئـې اړیکي ډېـر ښـۀ نـۀ و

په بـېـلابـېـلو وختونو کې   او  له بـېـلابـېـلو لیکونو څخه ديچې  ظاهراً عبدالرحمن ورڅخه ویره درلوده. لاندني نقل قولونه  

ز کال د فبرورۍ د  ۱۸۸۱کولی سي د خپل د اکا له زوی سره د امیر د اړیکو یو انځور په لاس راکړي :  رسـېـدلي دي  

لاندنۍ شرحه د امیر او سردار محـمد اسحق خان تر منځ د تازه پردي توب نښې څرگندوي چې په محرم  »:    ۱۳میاشتې  

تورکستان زما د ورور  )ډول تر لاسه سوي دي. داسې ښکاري چې سردار اعلیحضرت ته د لیکنې په ترڅ کې وایي :  

چې تاسو ئـې    – "سرور خان" د ژوند په بیعه تر لاسه سوی دئ. د امیر دوست محـمد خان د سلطنت پر مهال ستاسو پلار  

ژندل سوی وو، او هغـۀ له خپل د تورکستان د نیمه خپلواک واکمن په توگه په رسمیت پـېـ  –است  یاوس پر تخت ناست  

پلار، امیر سره، په ځانگړو فوق العاده حالاتو او بـېـړنیو حالاتو کې مرسته کوله. په دغسې شرایطو کې دا به سمه او  

ما مرسته   صحیح وي چې تاسو ما د تورکستان ځانگړی او یوازینی څښـتن وگڼئ او یوازې په فوق العاده بیړنیو حالاتو کې

سردار    د  نه باید سترگې پټې سي.له ادعا څخه هم    کولو ته ملزم وگڼئ.  زما پلار هم ستاسو د پلار په شان امیر وو، او زما

شاه بوبو له لیکونو څخه راپورته سوي چې په متداوم او مصر  محـمد اسحق خان په ذهن کې د هیلو دغه بڅرکي د بي بي

د خپل خاوند مـحـمد عزیز خان   ئـې  ناسکه ورور) ډول  امیر    پر  (د سردار  د  ناسکه ورور)وړاندې  له چلند څخه    (ددې 

له ډېر تدبیر څخه کار واخیست.  هغـۀ خپل محرمیت وساتـۀ او ټول  شکایتونه کول.   اعلیحضرت په دې موضوع کې 

مکاتبات ئـې په خپل قلم وکړل. هغـۀ لیدل چې د کورنیو اختلافاتو او نفاق له منځه ستر خطر راپورته کـېـږي، هغـۀ سردار  

ورورسته له    زه له ټول هـېـواد سره څه وکړم؟ »ئـې :    محـمد اسحق خان ته له پخلاینې ډک لیکونه لـېـږل او ورته ویل به

دې چې ما خپل سفر بشپړ کړ، زه پرته له تا بل څوک لرم؟ تاسو به ولې طماع او حسود اوسئ؟ زه کوم اعتراض نـۀ لرم  

چې زما پر وړاندې زما د زوی په  چې مطرح ئـې کړم. زه لوی خدای ته دعا کوم چې تاسو ته دې ددې توفیق درکړي  

پروړاندې    وړاندیزشان چلند وکړئ او تاسو به زما له پلوه له مهربانۍ او له مینه ناک چلند پرته بل څه ونـۀ گورئ. ستاسو د  

ددې لپاره چې ماته قناعت راکړئ او ذهن مې له    "د ټینگار لپاره څه نـۀ لرم.  سردار ورته په ځواک کې لیکلي دي :  

امیر ددې    "ترلاسه کړئ.  صدیق اضطراب او تشویش څخه خلاص سي، د برتانیې له حکومت څخه زما د حقوقو لیکلی ت

سره مصاحبه نـۀ ده کړې.   «انگریز سرکار»ما په خپله لا تر اوسه د برتانیې له حکومت    "وړاندې په ځواک کې لیکلي دي :  

ستونزې  زما یو دښمن لاتر اوسه په هرات کې ټینگ ناست دئ. هرکله چې زموږ ټولې کورنۍ اوشخصي اضطرابونه او 

همدا دلیل وو چې سردار اسحق خان تر   "له هغه وروسته به زه هر هغه څه وکړم چې ته ئـې غواړې.  سي  له منځه لاړې

یوې مودې پورې غلی او آرام سو، خو پخلاینه د قناعت وړ نـۀ وه. سردار بدخشان ته د امیر د قلمرو په سترگه کتل او 

نگه هم ورنـۀ کړه. په دې اړوند سردار ته په درې مواردو کې لیکل سوي ول، په درې   ـرو ته ئـې یو ټـېـددغه لور سرت

په پای کې امیر مجبور سو چې   ."زما هـېـواد د لگښت د ورکولو وړتیا نـۀ لري"واړو مواردو کې د سردار ځواب یو وو : 

چې په بدخشان کې د سردار عبدالله خان تر لاس   ږيـېـرو د تنخواه لپاره ولـېـله کابل څخه څلویښت زره روپۍ د هغو سرت

د هرات له سقوط وروسته امیر په کندهار کې وو چې د سردار اسحق خان  :    اوومهز کال د ډسمبر  ۱۸۸۱لاندې ول. د  

لیک ورته ورسـېـد او د لیک محتوی داسې وه : " د تورکستان لاس ته راوړل زما د ورور سرور خان د ژوند په بیعه 

. ما هرات د خپلې تورې په زور ونیوۀ او دا زه وم چې سردار محـسن خان مې هلته ولـېـږۀ. اوس خبر سوی یم ئد  یسو

؛ دا سم کار نـۀ دئ. ته نـۀ باید د تورکستان او هرات په اړه فکر دئچې سردار محـمد یوسف خان دې هرات ته لـېـږلی  

و سردار محـمد امین خان پر پل باندې پل مه ږده او کورنۍ ، نو تاسو هم د امیر شیرعلی ادئوکړې. ما ستا تسلط منلی  

او تـۀ په خپله د    شخړې ته لمن مـۀ وهه.  ښه کار به دا وي چې تاسو کندهار سردار محـمد عزیز خان ته حواله کړئ

سلطنت پر تخت کښـېـنه او پر موږ باندې د خپلو متعلقینو په توگه نظر ساته. که ته هرات ته د سردار محـمد یوسف خان 

د تگ مخه ونـۀ نیسې نو له پایلې څخه به ئـې اړودوړ او ناآرامي راپورته سي. دا زما دنده وه چې خبر دې کړم. " امیر  

مخکې د هرات د چارو د تدارک په لټه کې وو او هرات په افغانستان کې یوازینی ځای وو چې امیر په لومړیو کې له ټولو  

یم لک روپۍ هلته واستولې. همدا امیر د میمنې د انقیاد په فکر کې سو او په دې هکله ئـې د  لیدلی نـۀ وو نو ځکه ئـې  یو ن

زین خان سره خبرې وکړې.  د سردار اسحق خان د لیک په رارسـېـدلو سره امیر له هرات څخه خپل لاسونه پریمینځل  

وسته د امیر او سردا محـمد اسحق تر منځ او پرېکړه ئـې وکړه چې ژمی به په کندهار کې تــېـروي. د هرات له سقوط ور

نن یو بل پیغام رسوونکی راورسـېـد او له رستاق څخه ئـې  له سردار عبدالله خان  .  ی دئیو بشپړ پرېکون رامنځته سو

پوښ  ېڅخه یوه مراسله راوړې وه. کله چې لیک راورسـېـد زین خان او میرزا عبدالرشید حاکم حاضر ول؛امیر د مراسل

او له دې چې اعلحیضرت جلاب یا مسهل اخیستي ول نو مجبور سو لیک په نالوستي    ؛ په کې اوږد لیک پروت ووپرانـیست

توگه خپلې شا ته وغورځوي. زین خان له همدې شـېـبې څخه په گټه اخیستـنې دومره وتوانید چې د لیک د محتویاتو یوه  

دا ډېـره مهمه ده چې سردار محـمد اسحق خان باندې "برخه له لیرې له نظره تـېـره کړي او دا برخه ئـې په سترگو ورغله :  

هغـۀ وسله وال  خپلې سترگې نیغې ولرې او تر پام لاندې ئـې وساتئ :هغه په پټه خپلې اړیکي له انگلیسانو سره ښې کوي.  

ستونزې او مشکلات ووینئ. د خدای په خاطر    هځواک تابع کړی دئ. تاسو به د ایوب خان په پرتلې ددۀ له لاسه زر چند

هوښیار او باخبره اوسئ. ما خو په دې خبرې خبر کړئ. بدخشاني سرتـېـرو له سردار محـمد اسحق خان سره د خواخوږۍ  

او پلویتوب نښې له ځانه څرگندې کړې دي. امیر خپله ټوله هڅه کوي چې له سردار محـمد اسحق خان سره خپلې خړې  

ه کولو څخه په شدت ډډه کوي چې ممکن د چارو واقعي وضعیت  یارۀ او پټې وساتې او د هر هغـۀ څه لپړې اړیکې ت

د امیر د    رابربنډ کړي، خو واقعیت دا دئ چې د افغانستان خلک دداسې موضوعاتو په کشف او موندلو کې مهارت لري.

احمدزی، نیاز   -نو لکه بادشاه خان  ـدربار ټول مشران د همداسې چاودې په شتون خبر او ورسره آشنا دي. د هغوی څو ت

خان    بابکرخیل؛   –محـمد 

چرخي او نورو د پرواني سرور خان له لارې سردار محـمد اسحق خان ته خپل د    –جبارخیل؛ سمندر خان    –بهرام خان  

خان ته   امیر په خپل قلم، سردار محـمد اسحق»نـېـټه :   ۱۶ز کال د جنورۍ  ۱۸۸۲  .«تسلیمۍ او همکارۍ لیکونه استولي دي 

درې نصحیتونه، مشورې او لارښوونې لـېـږلې دي؛ ځواب ئـې څو ورځې مخکې د یوۀ لیک په ترڅ کې راغی او سردار  

زه به لومړنی څوک نـۀ اوسم چې پارول وکړم او یا ناآرامي رامنځته کړم. که تاسو اعلیحضرت دا  »په کې لیکلي ول :

رې کړئ نو ډاډه اوسئ چې زه به تل خپله  ـېـپرېـکړه وکړئ چې د هرات او تورکستان د مالیاتو د اخیستلو فکر له سره ل

ته   "حقوقو"دنده د بیعت ترسره کړم، خو که تاسو اعلیحضرت د امیر شیرعلي پر پلـۀ باندې گام کـښـېـږدئ او د نورو  

کټ مټ لکه د خپل ورور مـحـمـد   دئپاملرنه ونـۀ کړئ نو داسې فکر وکړئ چې ما هم خپل ځان قربانۍ ته چمتو کړی  

په دې وروستیو کې د تورکستان یو بومي   »  "سرور خان په شان چې ځان ئـې د تورکستان د گټو په لاره کې قرباني کړ.

د تورکستان ټول  "پرون وویل :    دئاوسـېـدونکی چې په تورکستان کې ددۀ له ورور سره له لیدنې وروسته راستون سوی  

. دغـۀ بومي سړي وویل چې سردار محـمد اسحق خان له نظامیانو،  .وسله وال ځواک سردار محـمد اسحق خان ته متعهد دئ

قومي مشرانو او مخورو سپین ږیرو غواړي چې په مزار شریف کې دې په قرآن قسم وکړي چې دۀ ته وفادار دي. د 

همدې ته ورته   «تورکستان د پوځیانو په منځ کې دا گنگوسې خپرې دي چې په راتلونکي پسرلي کې به دښمنۍ پیل سي.

د خپلو خبرو اترو پر مهال    [2]  «سارابیگ»راپورونه له نورو بـېـلابـېـلو سرچینو هم اورېـدل کـېـږي. د کولاب قومي مشر  

خان ترمنځ به ډېر ژر یوه چاوده رامنځته سي او پایله به ئـې په داسې دښمنۍ   د امیر او د سردار محـمد اسحق»وویل :  

د کندوز د )واوړي چې د کندهار پر جگړې به بشپړ سیوری وغوړوي او د کندهار جگړه به د خلکو له یاده ووځي. زه  

له ستر درستیز   «.دئد سلطان مراد له لارې بشپړ معلومات لرم چې محـمد اسحق خان بشپړ چمتووالی نیولی  (قومي مشر

خدای دې محـمد اسحق خان ته خیر ور کړي؛ ځکه په  »غلام حیدرخان چرخي څخه اورېـدل سوي دي چې ویلی ئـې دي :  

ځکه که داسې سوي وای نو په ډاډ   کندهار او هرات کې له بریاوو ورسته ئـې د دښمنۍ احساسات له ځانه څرگند نـۀ کړل،

کوټوال پروانه خان چې د کابل   «ویلی سم چې امیر به ډېر کسان په توپونو کې الوزولي وای او لومړنی قرباني به زه وای.

د ښاري مالیاتو له محصل میر احمد شاه سره په دښمنۍ کې دئ ویل سوي چې امیر ته ئـې دا لاندې راپور وړاندې کړی  

د اعتراض وړ   له هغې مودې راهیسې چې میر احمد شاه درې لکه نقدې روپۍ گوښه کړي دي ددۀ په کړو وړو کې»دئ : 

د غره توب احساس کوي او کړۀ وړۀ ئـې تر ډېره قدرت طلبۍ ته    یداستقلالیت ښکاري؛ د پام وړ خبره خو دا ده چې  

زه په دې واقعیت بشپړ خبر یم چې په تـېـرو شپږو میاشتو کې خپلو رسمي مقاماتو تر  »امیر ورته وایي چې :    «روان دي.

هغې اندازې لوټ کړی یم چې د امیرشیرعلي د سلطنت د مهال له لوټولو سره برابري نـۀ کوي. څه کولی سم؟ خدایتعالی 

م چې له محـمد ایوب څخه مې  دې محـمد اسحق لعنت کړي! زه ئـې د گروم او اضطراب په داسې گرداب کې ډوب کړی ی

په جگړې کې ونښلو. زه به ورته وخت ورنـۀ کړم.    یدلا دومره کړاو نـۀ وو لیدلی. ډاډه یم چې راتلونکی پسرلی به زه او  

تر هغو چې بشپړه سوله نـۀ وي ټینگه سوي او زما د ټولو دښمنانو جرړه نـۀ وي ایستل سوي زه نـۀ سم کولی چې پر چا  

مستوفي میرزا محـمد وایي چې سردار محـمد اسحق خان امیر ته په دې  »ز کال د مارچ شپږمه :  ۱۸۸۲  لاس پورته کړم.

بدخشان  له هغو پیسو څخه خو تا ما ته هـېـڅ نـۀ دي راکړي چې برتانوي حکومت درکړي دي. ":  دئمتن یو لیک لیکلی 

 
2 - Mir Sarabeg, the Chief of Kolab 

دې راڅخه اخیستی دئ او په میمنې کې کوم پیاوړی مرکز نـۀ لرم، زه پر خلکو ظلم او ناروا نـۀ کوم او نـۀ د نائـب میر 

څخه محروم او بې برخې کوم. هغـۀ په ناروا ډول له خپلو    یي گانوعلم خان په شان هغوی په غیر عادلانه ډول له دارای

پیسې راټولې کړې او د تورکستان د سرتـېـرو تنخواه ئـې ورکړه. زه ستاسو توافق په لاس کې لرم او ښایي تاسو د ډېـر  

دا توافق باید د سترو ځواکونو مخې ته مطرح سي. ښایي زما لیکنې چې ستاسو په عنوان  غرور له کبله هـېـر کړی وي.  

چې زما او   دئن هغـه هـېـواد  په سختو ټکیو لیکل کـېـږي خوښې مو نـۀ سي خو بیا هم تاسو ته په یاد درولم چې افغانستا

غره سې. زما او ستا د   ستا د نیکونو او د امیر شیرعلیخان د سقوط سبب سوی دئ. له دې کبله مناسبه نـۀ ده چې ورباندې

په دې  ده چې  اورېـدلې  له هغو کسانو څخه  دا خبره  ما  اخبارونو کې خپارۀ سوي دي.  په روسي  اختلافاتو گزارشونه 

د    «وروستیو وختونو کې له سمرقند څخه راغلي دي. زه باید تاسو ته ولیکم او ووایم چې یووالی تر ټولو ښـۀ شی دئ.

ز کال د جون په میاشت کې کله چې امیر عبدالرحمن ناروغ وو، راپورونه ورکړل سول چې اسحق خان ځان امیر  ۱۸۸۸

اعلان کړی دئ او په خپل نوم ئـې سکه ضرب کړې ده. امیر عبدالرحمن د جنرال غلام حیدر په مشرۍ د اسحق ځان پر 

ز کال د سپتمبر د میاشتې په ۱۸۸۸او د سردار اسحق خان ځواکونه له لومړنیو بریاوو وروسته د    ضد یو لښکر ولـېـږۀ

نـېـټې د تاشقرغان په سویل کې په شا وتمبول سول. اسحق خان روسي تاشکند ته وتـښـتـېـد او په پای کې هماغلته مړ  ۲۹

 سو. 

 

 نور بیا 

 مـحـمـد اسماعیل خان

 ...توره، د خوقند د میراثي خانانو له کورنۍ څخه وو او

 

 ک لین  :قدرمنو لوستونکو! د ښاعلی رحمت آریا د آرشیف

